
Kisutaqaqpakpa sikup ataani? Putuguq Kublu—najagiik 
pittiaqattautiinnaqpanngittuuk—qaujinialiqtuuk!

Sigjaliaqpalliallutik Putuguq Kublu apuqsivuuk itturminik, 
uqaujjuilluni: sigjaqsirniaraangavit ujjiqsuttiariaqaqputit 

qalupalingmut tigujautuinnariaqaravit, sikuup 
ataanirmiutaq nutaqqanik tigliksisuuq.

Kublu isumalluni ittungata kappiasaarituinnaqtanga 
unikkaaqtuatuqarmit. . . immaqaali aakka?

Qalupaliglu!Qalupaliglu!

Qalupaliglu!

Titiraqtuuk Ruuslin Aakulujjuk amma Taani Kuristavur
Titiraujaqtuq Aasturid Arijantu

Qalupaliglu!Qalupaliglu!

ᐃᓕᓐᓂᐊᖅᑎᑦᑎᔨᓄᑦ
ᐱᓕᕆᔾᔪᑎᒃᓴᖅ

ᐳᑐᒍᒃᑯᒃ ᑯᑉᓗᒃᑯᒃ ᖃᓗᐸᓕᒡᓗ!  
ᐅᖃᓕᒫᒐᐅᑉ ᒥᒃᓵᓄᑦ
ᐳᑐᒍᒃᑯᒃ ᑯᑉᓗᒃᑯᒃ ᖃᓗᐸᓕᒡᓗ!  ᒪᓕᒃᐳᖅ ᐊᓯᒃᑲᓐᓂᐊᓂᒃ ᖃᑕᖖᒍᑎᖕᒋᓐᓂᒃ ᐳᑐᒍᖅ 
ᐊᒻᒪᓗ ᑯᑉᓗ. ᐃᑦᑐᖓ ᐅᓂᒃᑳᖅᑐᐊᕈᒻᒪᐅᕗᖅ ᑐᓴᖃᑦᑕᖅᑕᒥᓂᕐᒥᓂᒃ ᓱᕈᓯᐅᑎᓪᓗᒍ. ᐃᑦᑐᖓ 
ᐅᖃᐅᔾᔨᕗᖅ ᐳᑐᒍᕐᒥ ᑯᑉᓗᒥᓪᓗ ᐅᔾᔨᖅᓱᑦᑎᐊᖁᔨᓪᓗᓂ ᐱᓱᓕᕋᐃᑉᐸᑎᒃ ᐃᒪᐅᑉ ᒥᒃᓵᓄᑦ, 
ᖃᓗᐸᓕᒃᑕᖃᑐᐃᓐᓇᕆᐊᖃᕐᒪᑦ ᓯᑯᒥ ᕿᑦᑐᐊᔪᒥᒃ, ᕿᓂᖅᑐᒥᒃ ᓱᕈᓯᕐᓂᒃ ᐊᒪᕋᒃᓴᖏᓐᓂᒃ.    

ᑎᑎᕋᖅᑎᐅᑉ ᒥᒃᓵᓄᑦ
ᕉᔅᓕᓐ ᐋᑯᓗᒃᔪᒃ ᐃᓅᓚᐅᖅᓯᒪᔪᖅ ᐸᖕᓂᖅᑑᕐᒥ, ᓄᓇᕗᒻᒥ. 2012-ᖕᒍᑎᓪᓗᒍ 
ᕉᔅᓕᓐ ᓅᓚᐅᖅᓯᒪᔪᖅ ᑐᕌᓐᑐᒧᑦ ᑕᕐᕆᔮᒃᓴᓕᐅᕐᓂᕐᒥᒃ ᐃᓕᓐᓂᐊᕆᐊᖅᖢᓂ ᑐᕌᓐᑐ 
ᑕᕐᕆᔮᒃᓴᓕᐅᕐᓂᕐᒥᒃ ᐃᓕᓐᓂᐊᕐᕕᖕᒥ. ᐃᓕᓐᓂᐊᕇᕋᒥ  ᐃᖅᑲᓇᐃᔭᕇᕋᒥᓗ ᑐᕌᓐᑐᒥ, ᕉᔅᓕᓐ 
ᐅᑎᓚᐅᖅᑐᖅ ᓄᓇᕗᒻᒧᑦ, ᐃᖅᑲᓇᐃᔭᓕᖅᑐᓂᓗ ᑕᖅᑯᒃᑯᓐᓄᑦ, ᐃᓄᒻᒧᑦ ᓇᒻᒥᓂᕆᔭᐅᔪᖅ 
ᐊᔾᔨᓕᐅᕆᕙᑦᑐᑦ ᐃᖃᓗᖕᓂ.  2015-ᒥ, ᕉᔅᓕᓐ ᐅᓂᒃᑳᓕᐅᓚᐅᖅᑐᖅ ᐋᖅᑭᒃᓱᐃᔨᐅᓪᓗᓂᓗ 
ᓯᕗᓪᓕᖅᐹᒥ ᑕᕐᕆᔮᒃᓴᓕᐊᕆᓪᓗᓂᐅᒃ, ᐊᔾᔨᓕᐅᖅᑕᐅᓪᓗᑎ ᑕᕐᕆᔮᒃᓴᕈᖅᑎᑕᐅᕙᑦᑐᑦ   ᐊᒻᒪᓗ 
ᐊᒡᒐᒻᒨᖅᑐᑦ ᐃᓅᔭᙳᐊᑦ, ᐅᑉᐱᔾᔪᐊᖅ ᐊᕕᙵᕐᓗ, ᐅᖃᓕᒫᒐᓕᐊᕆᓯᒪᔭᖓᓃᖔᖅᑐᓂ. 
ᑕᕐᕆᔮᒃᓴᓕᐊᕆᓯᒪᔭᖓ ᓵᓚᒃᓴᐅᓯᐊᖅᓯᒪᕗᖅ ᐱᐅᓂᖅᐹᒥᒃ ᑎᑎᕋᐅᔭᖅᓯᒪᔪᓂ ᑕᕐᕆᔮᖅ 2016-
ᒥ ᐊᒥᐊᓕᑲᒃᑯᑦ ᓄᓇᖃᖅᑳᖅᓯᒪᔪᑦ ᑕᕐᕆᔮᓕᕆᓂᕐᒧᑦ ᖁᕕᐊᓲᑎᖃᕐᓂᖅ.

ᑖᓂ ᑯᕆᔅᑕᕗ ᐊᐅᓪᓚᖃᑦᑕᖅᓯᒪᕗᖅ ᑲᓇᑕᐅᑉ ᐅᑭᐅᖅᑕᖅᑐᖕᒐᓂ ᐃᓕᓴᐃᔨᐅᓪᓗᓂ ᓄᓇᕗᑦ 
ᓯᓚᑦᑐᖅᓴᕐᕕᖓᓄᑦ. ᑎᑎᖅᑐᒐᖅᓯᒪᔪᖅ ᐅᓂᒃᑲᖅᑐᐊᖅ ᐱᒡᓕᒃᑕᔪᖅ, ᓱᕈᓯᖅᓯᐅᑎ ᑎᖕᒥᐊᑦ 
ᒥᒃᓵᓄᑦ, ᐊᒻᒪ ᐆᒪᔪᑦ ᑎᑎᖅᑐᒐᖅᓯᒪᔪᑦ. ᓇᓄᖅ, ᑎᑎᕋᖅᑎᐅᓪ ᑎᑎᕋᖅᑎᐅᓪᓗᓂᓗ ᐳᑐᒍᖅ 
ᐊᒻᒪ ᑯᑉᓗ. ᐱᓕᕆᐊᕕᓂᖓ ᐅᓂᒃᑳᖅᑐᐊᖅ ᑕᒃᓯᖅ ᓂᕈᐊᖅᑕᐅᓯᒪᔪᖅ ᓵᓚᖃᐅᓯᐊᒃᓴᒧᑦ 
ᐊᒦᓕᐊ ᕗᕌᓐᓯᔅ ᕼᐊᐅᑦ-ᒋᐸᓐ ᑎᑎᖅᑐᒐᕐᓂᕐᒧᑦ ᓵᓚᖃᐅᓯᒃᓴᕐᒥᒃ.  ᑐᕌᓐᑐᒥᐅᑕᐅᔫᒃ ᓄᓕᐊᕇᒃ, 
ᑎᓴᒪᓪᓗ ᕿᑐᕐᖓᖏᑦ, ᕿᒻᒥᖓᓗ ᐴᓪᑖᒡ.

ᑎᑎᖅᑐᒐᖅᑎᐅᑉ ᒥᒃᓵᓄᑦ
ᐋᔅᑐᕆᑦ ᐊᐅᕆᔮᓐᑐ ᐋᖅᑭᒃᓱᐃᔨᐅᕗᖅ ᑎᑎᕋᐅᔭᖅᑎᐅᓪᓗᓂᓗ ᐱᕈᖅᓴᓪᓗᓂ 
ᑎᑎᖅᑐᒐᐃᓐᓇᐅᔭᓚᐅᖅᑐᖅ ᑭᓱᑐᐃᓐᓇᕐᓂᒃ ᑎᒍᒍᓐᓇᖅᑕᖏᓐᓂ: ᑕᐃᒪᙵᑦ, 
ᐱᓕᕆᐊᕆᓯᒪᔭᖏᑦ ᓴᖅᑭᖃᑦᑕᖅᓯᒪᔪᑦ ᐊᔾᔨᒌᖖᒋᑦᑐᓂᒃ ᖃᕆᓴᐅᔭᒃᑯᑦ ᐊᒻᒪᓗ ᑎᑎᕋᖅᑕᐅᓯᒪᔪᑦ 
ᑲᓇᑕᓕᒫᒥᑦ ᐊᐃᓴᒥᓗ. ᑐᕌᓐᑐᒥ ᓄᓇᖃᖅᑐᖅ ᐱᓕᕆᐊᕆᕙᒃᑕᖏᑦ ᐋᖅᑭᒃᓱᐃᕙᑦᑐᓂ 
ᑎᑎᕋᐅᔭᖅᐸᑦᑐᓂᓗ ᐅᖃᓕᒫᒐᑦᑎᐊᕚᓗᓐᓂᑦ. ᐱᔭᒃᓴᖃᓗᐊᕈᓐᓃᕋᐃᒻᒪᑦ ᖁᕕᐊᒋᔭᓕᒃ 
ᐊᐅᓪᓚᖃᑦᑕᓂᕐᒥ ᐱᖃᑎᖃᖅᑐᓂ ᐊᐃᑉᐸᕐᒥᓂᒃ, ᓯᓚᒦᕈᓗᔭᕐᓗᓂ, ᐊᖑᔮᕆᑦᑎᕙᑦᑐᓂᓗ 
ᐅᐃᒻᒪᑯᓗᒻᒥᒃ ᕿᒻᒥᓛᖓᓂᒃ, ᓯᐸᐃᒃᑭᒥ. 

ᐅᖃᐅᓯᒃᓴᑦ ᐃᓕᓴᐃᔨᓄᑦ
ᑖᓐᓇ ᐃᓕᓴᐃᔨᓄᑦ ᐊᑐᖅᑕᐅᔪᒃᓴᖅ ᑎᑎᕋᖅᑕᐅᓯᒪᔪᖅ  
ᐃᓕᓐᓂᐊᓕᓵᖅᑐᓄᑦ ᖁᕝᕙᓯᖕᓂᓕᖕᓄᑦ 3-ᒧᑦ ᑐᕌᖓᓪᓗᑎᒃ.  
ᐊᑐᖁᔭᐅᓯᒪᔪᑦ ᐅᖃᒪᔭᐅᑎᒃᓴᓄᑦ ᐊᐱᖅᑯᑎᑦ ᐱᓕᕆᐊᒃᓴᓪᓗ  
ᐋᖅᑭᒋᐊᖅᑕᐅᔪᓐᓇᖅᑐᑦ ᑕᒪᐃᓐᓄᑦ ᐃᓕᓐᓂᐊᕐᕕᖕᓄᑦ  
ᐃᓕᓐᓂᐊᖅᑎᑦ ᐃᓕᓯᒪᓂᖏᑦ ᒪᓕᒡᓗᒋᑦ.

ᐃᓕᓴᐃᔨᑦ ᑖᔅᓱᒥᖓ ᐊᑐᕈᓐᓇᖅᑐᑦ ᐅᑯᓂᖓ ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᕐᓗᑎᒃ:
•	 ᐅᓂᒃᑳᖅᑐᐊᑐᖃᑦ, ᐅᓂᒃᑳᑦ, ᐃᙱᐅᓯᑐᖃᐃᑦ, ᐊᒻᒪᓗ ᐅᑉᐱᕆᔭᑐᖃᐃᑦ.
•	 ᖃᓗᐸᓖᑦ
•	 ᓄᓇᕗᑦ ᐅᑭᐅᖅᑕᖅᑐᕐᓗ
•	 ᓄᓇᖖᒍᐊᓕᐅᕈᓐᓇᕐᓂᖅ 
•	 ᑎᑎᕋᖅᓯᒪᔪᑦ ᐅᓂᒃᑳᖅᑐᐊᖕᒍᓪᓗᑎ
•	 ᑎᑦᑎᓇᖅᑐᑦ
•	 ᐱᓪᓚᕆᓐᓂᑯᑦ ᐅᕝᕙᓘᓐᓃᑦ ᐅᓂᒃᑳᖅᑐᐊᓪᓗ ᐱᓪᓚᕆᒃᓯᒪᙱᑦᑐᑦ 

ᐅᖃᒪᔭᐅᑎᒃᓴᓄᑦ ᐊᐱᖅᑯᑎᑦ
•	 ᐅᓂᒃᑳᖅ ᖃᓄᐃᑦᑑᓂᐊᕋᓱᒋᕕᐅᒃ? ᑎᑦᑎᓇᖅᑐᖅ? ᑲᑉᐱᐊᓇᖅᑐᖅ? ᖁᕕᐊᓇᖅᑐᒥᒃ? 

ᓄᒫᓇᖅᑐᖅ? ᓱᒻᒪᑦ ᑕᐃᒫᒃ ᐃᓱᒪᕕᑦ?
•	 ᖃᓄᖅ ᐃᓕᕝᕕᒋᔪᓐᓇᖅᐱᐅᒃ ᑎᑎᕋᐅᔭᖅᓯᒪᔪᖅ ᖄᖕᒐᓃᑦᑐᖅ ᒥᒃᓵᓅᖓᔪᖅ 

ᐅᑭᐅᖅᑕᖅᑑᑉ ᓄᓇᖓᓂ? (ᓲᕐᓗ, ᓂᓪᓚᓱᒻᒪᖅᑲᐃᑦ ᑕᐃᒫᒃ ᐅᖅᑰᔪᓂ ᐊᓐᓄᕌᖅᓯᒪᔪᑦ, 
ᐊᖁᒍᓐᓇᖅᑐᑎᑦ ᓯᑭᑑᒥ, ᐊᐳᑎᓕᐊᓗᒃ ᓯᑯᓕᐊᓘᓪᓗᓂᓗ, ᐊᓯᕙᕈᓐᓇᖅᑐᑎᓪᓗ.)

•	 ᖃᓗᐸᓖᑦ ᒥᒃᓴᓅᑦ ᑐᓴᓚᐅᖅᓯᒪᕖᑦ? ᐄᖑᑉᐸᑦ, ᖃᓄᖅ ᖃᐅᔨᒪᕕᑦ? ᐋᒃᑲᐅᑉᐸᑦ, 
ᑭᓲᓱᒋᕕᒋᑦ?

•	 ᑭᓲᑉ ᒥᒃᓵᓅᓱᕆᕕᐅᒃ? ᑭᓱᓂᑦ ᑕᑯᕕᑦ ᑎᑎᕋᐅᔭᖅᓯᒪᔪᓂᑦ?   

ᐅᖃᓕᒫᓚᐅᖅᑎᓐᓇᒋᑦ ᐅᖃᖃᑎᒌᖕᓂᕐᒧᑦ 
ᐊᐱᖅᑯᑎᒃᓴᑦ 
ᐅᑯᐊ ᐊᐱᖅᑯᑎᑦ ᐅᖃᒪᔭᐅᑎᓪᓗ ᐊᑐᖅᑕᐅᔪᓐᓇᖅᑐᑦ ᐅᖃᓕᒫᖅᑎᓪᓗᒋᑦ 
ᐅᖃᓕᒫᕇᖅᑎᓪᓗᒋᓪᓗ ᐳᑐᒍᒃᑯᒃ ᑯᑉᓗᒃᑯᒃ ᖃᓗᐸᓕᒡᓗ!  ᐃᓕᓐᓂᐊᖅᑎᑦ 
ᐅᖃᕐᕕᖃᕈᓐᓇᖅᑎᓪᓗᒋᑦ ᐃᓱᒪᒋᔭᖕᒋᓐᓂᒃ, ᐊᑐᖅᓯᒪᔭᖕᒋᓐᓂᒃ, ᐊᐱᖅᓱᖅᑎᓪᓗᒋᑦ, 
ᐅᕝᕙᓘᓐᓃᑦ ᐅᔾᔨᕆᔭᖕᒋᓐᓂᒃ ᐅᖃᓕᒫᒐᕐᒥᒃ.

•	 ᒪᑉᐱᒐᖅ 7: ᑯᑉᓘᑉ ᒪᓕᒍᓐᓇᕐᓂᕋᖅᑕᖕᒐ ᐊᓂᓂ ᓯᒡᔭᒧᑦ. ᓯᓈᓄᑦ.  ᐃᓛᓐᓂᒃᑯᑦ 
ᖃᑕᕐᖑᑎᒌᑦ ᐱᑦᑎᐊᕈᓐᓃᓲᖑᒻᒪᑕ ᐅᕝᕙᓘᓐᓃᑦ ᐱᙳᐊᖃᑎᒌᒍᒪᓲᖑᖏᒻᒪᑕ. 
ᖃᑕᕐᖑᑎᖃᖅᐲᑦ ᐅᕝᕙᓘᓐᓃᑦ ᐃᓚᓐᓇᕆᔭᖃᖅᐲᑦ, ᓲᕐᓗ ᐃᓪᓗᖅ? 
ᖃᓄᐃᓕᐅᖃᑎᒌᒍᒪᓲᖕᒍᕕᓯᒃ?

•	 ᒪᑉᐱᒐᖅ 9: ᖃᑕᕐᖑᑎᖃᕈᕕᑦ, ᐊᖏᔪᑦᑎᖅᐹᖑᕖᑦ, ᕿᑎᖓᓃᑉᐱᑦ, ᐅᕝᕙᓘᓐᓃᑦ 
ᓄᑲᖅᑎᑉᐹᖑᕕᑦ ᖃᑕᕐᖑᑎᓐᓂ? ᑕᕝᕙᓂᓐᓃᑦ ᐊᑲᐅᒋᕕᐅᒃ? ᓱᒻᒪᑦ? 
ᖃᑕᕐᖑᑎᖃᖏᒃᑯᕕᑦ, ᖃᓄᖅ ᐱᐅᒃᓴᖅᐱᑦ ᕿᑐᕐᖓᑑᓂᕐᓂ? ᖃᓄᐃᑦᑑᓱᒋᒐᔭᖅᐱᐅᒃ 
ᖃᑕᕐᖑᑎᖃᕐᓂᕈᕕᑦ?

•	 ᒪᑉᐱᒐᖅ 12: ᑭᓲᓱᒋᕕᐅᒃ ᖃᓗᐸᓕᒃ? 
•	 ᒪᑉᐱᒐᖅ 14-15: ᖃᐅᔨᕕᐅᒃ ᐊᒥᐊᖏᑦ ᐊᓯᔾᔨᕐᒪᑕ. ᓱᒻᒪᑦ ᑎᑎᕋᐅᔭᖅᑐᕕᓂᐅᑉ 

ᑕᐃᒪᐃᓐᓂᖅᐹ?
•	 ᒪᑉᐱᒐᖅ 17: ᐳᑐᒍᖅ ᑲᑉᐱᐊᓱᒻᒪᓕᕆᓕᖅᐳᖅ ᑕᒫᓂ ᐅᓂᒃᑳᕐᒥ. ᖃᓄᖅ ᐃᓱᒪᕕᑦ 

ᐃᑉᐱᓐᓂᐊᓂᐊᕐᒪᖔᖅᐱᑦ ᑐᓴᓚᐅᕐᓗᒍ ᐃᑦᑐᕐᓂ ᐅᓂᒃᑳᖅ?
•	 ᒪᑉᐱᒐᖅ 20: ᓇᒦᑦᑐᒋᕕᐅᒃ ᓖᓴ? 
•	 ᒪᑉᐱᒐᖅ 25: ᑕᑯᒋᐊᕋᔭᖅᐲᑦ ᐅᔭᕋᐅᑉ ᐅᖓᑖᓄ ᑭᓱ ᓂᐱᕿᒻᒪᖔᖅ?
•	 ᑭᓱᓂᒃ ᓱᓕ ᐊᐱᖅᑯᑎᒃᓴᖃᖅᐱᑦ ᖃᓗᐸᓕᐅᑉ ᒥᒃᓵᓄᑦ? ᑭᓱᓂᑦ ᐃᓕᒃᑲᓐᓂᕈᒪᕕᑦ? 
•	 ᐳᑐᒍᖅ ᐃᒪᐅᑉ ᖃᓂᒋᔮᓅᒃᑲᓐᓂᕐᓂᐊᖅᑐᕆᕕᐅᒃ? 
•	 ᓱᒻᒪ ᐊᖏᔪᖅᑳᕆᐅᔪᑦ ᐃᓐᓇᕆᔭᐅᔪᓪᓗ ᐅᓂᒃᑳᓲᖑᕙᑦ ᓱᕈᓯᓄᑦ ᖃᓗᐸᓖᑦ ᒥᒃᓵᓄᑦ? 

ᖃᓄᖅ ᓱᕈᓯᕐᓂᑦ ᑲᑉᐱᐊᓇᖅᑐᒨᖅᑎᑦᑎᕙᖏᓚ?
•	 ᑭᓇ ᐱᐅᒋᓂᖅᐹᕆᕕᐅᒃ ᑕᕝᕙᓂ ᐅᓂᒃᑳᕐᒥ? ᑭᓱ ᐱᐅᒋᓂᖅᐹᕆᕕᐅᒃ? 

ᐱᓕᕆᐊᒃᓴᒃᑲᓐᓃᑦ
ᐱᓕᕆᐊᒃᓴᑦ ᐃᑲᔫᑎᓂᐊᖅᑐᑦ ᐃᓕᓐᓂᐊᖅᑐᓄᑦ ᑐᑭᓯᓗᑎᑦ ᐅᓂᒃᑳᕐᒥᒃ. ᐊᑐᕈᓐᓇᖅᑕᑎᑦ 
ᐊᔪᖕᒋᓐᓂᕆᔭᖕᒋᓐᓄᑦ ᐋᖅᑭᒋᐊᕐᓗᒋᑦ ᑕᐃᒪᐃᒋᐊᖃᕈᕕᑦ. 

ᑎᑎᕋᕐᓂᕐᒧᑦ ᐃᑲᔫᑎᑦ
ᐊᑐᕐᓗᒋᑦ ᑎᑎᕋᕐᓂᕐᒧᑦ ᐃᑲᔫᑎᑦ ᐃᓕᓐᓂᐊᖅᑎᑦ ᐅᖃᓕᒫᖅᑕᒥᖕᓂᒃ ᑐᑭᓯᒋᐊᖅᑎᓪᓗᒋᑦ 
ᐃᓱᒪᒋᔭᒥᖕᓂᒃ ᐊᐱᖅᑯᑎᒥᖕᓂᒡᓗ ᐅᖃᕈᓐᓇᖅᑎᓪᓗᒋᑦ. ᐃᑲᔫᑎᑦ ᐊᓯᔾᔨᕈᓐᓇᖅᑕᑎᑦ ᒪᓕᓪᓗᒋᑦ 
ᐃᓕᓐᓂᐊᖅᑎᑦ ᐱᔪᓐᓇᕐᓂᖏᑦ.

•	 ᑎᑎᕋᓕᖅᑭᒍᒃ ᐅᓂᒃᑳᖅ ᓘᓘᑉ ᑕᑯᓐᓇᒐᖓᑎᑐᑦ. 
•	 ᑎᑎᕋᕆᑦ ᓇᓗᓇᐃᔭᕐᓗᒋᑦ ᐅᓂᒃᑳᕆᓗᒋ ᐊᑐᓂ ᐅᖃᓕᒫᒐᕐᒦᑦᑐᑦ.  ᐅᖃᐅᓯᕐᓂᑦ 

ᐊᑐᕐᓗᑎᑦ ᐅᓂᒃᑳᕐᒦᖔᖅᑐᒥ ᐅᖃᐅᓯᕐᓂᓪᓘᓐᓃ ᐊᑐᕐᓗᑎᑦ ᐃᓕᓐᓅᖓᔪᐃᑦ 
ᐅᖃᐅᓯᕆᓗᒋ.

•	 ᑎᑎᕋᕆᑦ ᑲᑉᐱᐊᓱᓐᓂᕆᓚᐅᖅᓯᒪᔭᕐᓂᑦ.
•	 ᑎᑎᕋᕆᑦ ᓯᓚᐃᕐᕆᑦᑎᓚᐅᖅᓯᒪᓂᕐᓂᑦ ᑭᓇᑐᐃᓐᓇᕐᒥ. ᖃᓄᐃᓕᓐᓂᖅᑲᑦ?

ᐊᖑᓇᓱᓐᓂᖅ
ᐊᖕᒍᓇᓱᒋᐊᖖᒍᐊᕆᑦ ᐃᑦᑐᐃᑎᑐᑦ. ᑎᑎᕋᒃᑭᑦ ᑭᓱᑦ ᓇᒃᓴᕆᐊᖃᕋᔭᖅᑕᑎᑦ. ᐃᓱᒪᒋᓗᒋ ᓂᖀᑦ, 
ᐊᓐᓄᕌᑦ, ᐊᖑᓇᓲᑏᑦ, ᐊᑦᑕᓇᖅᑐᒦᔾᔭᐃᒃᑯᑏᑦ, ᑭᓱᑐᐃᓐᓇᐃᓪᓗ ᐱᔭᕆᐊᓕᑦᑎᑦ. ᐸᕐᓈᕆᓗᒋᑦ 
ᓂᕆᓂᐊᖅᑕᑎᑦ ᐊᐅᓪᓚᖅᓯᒪᓕᕈᕕᑦ. ᑭᓇ ᐃᓚᐅᒐᔭᖅᐸ? ᑭᓱᓂ ᐊᖑᓇᓱᓐᓂᐊᖅᐱᑦ? ᖃᓄᑎᒋ 
ᐊᐅᓪᓚᖅᓯᒪᓂᐊᖅᐱᑦ? ᑎᑎᕋᓵᕐᓗᑎᑦ ᑭᓱᑐᐃᓐᓇᑦᑎᐊᓂ ᐃᓱᒪᒋᔭᓐᓂᑦ ᐊᓯᕙᕐᓂᕆᓂᐊᖅᑕᕕᑦ 
ᒥᒃᓵᓄᑦ. 

•	 ᑕᑯᓐᓇᖖᒍᐊᖅᑎᓪᓗᒋ ᐱᙳᐊᕐᓇᕐᒥ, ᐊᓯᕙᕐᓂᕆᓂᐊᖅᑕᐃᑦ  ᐆᑦᑐᕋᕐᓗᒍ. 
ᑭᓱᑐᐃᓐᓇᕐᓂᑦ ᓴᖅᑭᔮᖅᑎᑦᑎᓗᑎ ᓄᓇᒦᖖᒍᐊᕐᓗᑎ. ᐊᑐᖅᑕᐃᓐᓇᕆᓗᒋᑦ 
ᑎᑎᕋᖅᑲᐅᔭᕐᓃᑦᑐᑦ.

ᐅᖓᓗᖖᒍᐊᖅᓯᒪᓗᑎᒃ ᐅᖃᖃᑎᒌᖕᓂᖅ 
ᓇᑎᕐᒥ ᐃᒃᓯᕚᕐᓗᑎᑦ ᐃᒃᓯᕙᐅᑕᓂᓪᓘᓐᓃᒃ. ᐅᖃᓪᓚᒍᑎᒥᒃ ᐊᒥᖅᑲᕐᓗᑎᑦ ᐃᓕᓐᓂᐊᖅᑎᑦ 
ᐊᑐᓂ ᐅᖃᓪᓚᒍᓐᓇᕐᓗᑎ ᐅᓂᒃᑳᑉ ᒥᒃᓵᓄᑦ. ᐅᕝᕙᐅᔪᓐᓇᖅᑐᑦ ᐊᐱᖅᑯᑏᑦ: 

•	 ᓱᑯᑦᑎᐊᓂ ᐅᓂᒃᑳᕐᒥ ᐱᐅᒋᓛᕆᕕᐅᒃ?
•	 ᐅᓂᒃᑳᖅ ᐃᖅᑲᐃᓯᔾᔪᑎᒋᕕᐅᒃ ᐊᓯᐊᓂᒃ ᐅᓂᒃᑳᕐᒥᒃ ᑐᓴᖅᓯᒪᔭᕐᓂᒃ 

ᐅᖃᓕᒫᖅᓯᒪᔭᕐᓂᓪᓘᓐᓃᑦ?
•	 ᐅᖃᐅᑎᙵ ᐊᔪᙱᑦᑐᒋᓂᑰᒻᒪᖔᖅᐱᑦ.

ᐃᖖᒋᐅᓯᓕᐅᕐᓂᖅ 
ᐅᖃᓕᒫᒐᕐᒥ ᐊᑐᕐᓗᑎ ᖃᓄᐃᑦᑑᓂᖏᓐᓂᑦ, ᑎᑎᕋᕆᑦ ᓇᐃᑦᑐᒥ ᐃᙱᐅᓯᕐᒥ ᖃᓗᐸᓕᐅᒃ 
ᒥᒃᓵᓄᑦ. ᓯᓚᐃᕈᓘᔭᖅᑎᒍᓐᓇᖅᑕᐃᑦ ᐅᕝᕙᓘᓐᓃᑦ ᖁᐃᓕᖅᑕᓇᖅᑎᓪᓗᒍ, ᓇᓕᐊᓐᓂᑐᐃᓐᓇᖅ 
ᐅᖃᐅᓯᕐᒥᑦ ᐊᑐᕈᒪᔭᕐᓂᒃ. ᐅᖃᐅᓰᑦ ᑎᑎᕋᕐᓗᒋᑦ ᐅᕝᕙᓘᓐᓃᑦ ᓂᐱᒃᑭᐅᓗᑎᑦ ᐅᖃᕐᓗᒋᑦ 
ᐃᓕᓴᐃᔨᒧᑦ ᐃᑲᔪᖅᑕᐅᓗᑎᑦ ᑎᑎᕋᖅᑎᓪᓗᑎᑦ. ᐃᙱᕐᓗᒍ ᐃᙱᐅᓯᓕᐊᕆᓯᒪᔭᐃᑦ 
ᐃᓕᓐᓂᐊᖃᑦᑎᓐᓄᑦ. 

